
ЧӐВАШ РЕСПУБЛИКИН 
САККУНӖ

ЧӐВАШ РЕСПУБЛИКИН 
"ЧӐВАШ РЕСПУБЛИКИНЧИ МУНИЦИПАЛИТЕТ
СЛУЖБИ ҪИНЧЕН" САККУНӖН 131 СТАТЙИНЕ УЛШӐНУСЕМ КӖРТЕССИ ҪИНЧЕН

Чӑваш Республикин Патшалӑх Канашӗ
2018 ҫулхи авӑн уйӑхӗн 14-мӗшӗнче
йышӑннӑ

1 статья 
Чӑваш Республикин "Чӑваш Республикинчи муниципалитет служби ҫинчен" 2007 ҫулхи юпа уйӑхӗн 5-мӗшӗнчи 62 №-лӗ саккунӗн (Чӑваш Республикин Патшалӑх Канашӗн ведомоҫӗсем, 2007, 74 №; 2009, 80 №; 2011, 90 №; 2012, 92 (I том), 94 №-сем; Чӑваш Республикин Саккунӗсен пуххи, 2013, 3, 11 №-сем; 2014, 5 №; 2015, 5, 12 №-сем; 2016, 6, 12 №-сем; 2017, 
9 №; "Республика" хаҫат, 2017, раштав уйӑхӗн 27-мӗшӗ) 131 статйине ҫакӑн пек улшӑнусем кӗртес:
1) 1-мӗш пая ҫакӑн пек ҫырса 21-мӗш пункт хушса хурас:
"21) муниципалитетӑн тивӗҫлӗ органӗн кадр службин право йӗркине коррупци майӗпе е ытти майпа пӑснине асӑрхаттарас енӗпе ӗҫлекен подразделенийӗ право йӗркине коррупци майӗпе пӑсни ҫинчен тунӑ докладпа (унта право йӗркине еплерех пӑснине фактсемпе ҫирӗплетсе панӑ) тата муниципалитет служащийӗ килӗшнӗ тӑрӑх кӑна ҫыру халлӗн ӑнлантарса панине тата вӑл право йӗркине коррупци майӗпе пӑснӑ факта йышӑннӑ чухне ҫеҫ (шанӑҫран тухнине пула ӗҫрен хӑтарса айӑпланисӗр пуҫне);";
2) 3-мӗш пая ҫакӑн пек ҫырса хурас:
[bookmark: _GoBack]"3. Федераци саккунӗн 141, 15 тата 27 статйисенче пӑхса хӑварнӑ айӑплавсемпе муниципалитет служащийӗ право йӗркине коррупци майӗпе пӑсни ҫинчен калакан информаци пырса кӗнӗ кунран пуҫласа ултӑ уйӑхран кая юлмасӑр тата право йӗркине пӑснӑ кунран пуҫласа виҫӗ ҫултан кая юлмасӑр усӑ кураҫҫӗ.".

Ҫак Саккун ӑна официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗрет.

